
ՀՀ կառավարության որոշման նախագծի 
      ՀՀ ՏԿԵ նախարարության Պետական գույքի կառավարման կոմիտե է դիմել ՀՀ ազգային անվտանգության ծառայությունը՝ (գրության պատճենը կցվում է) տեղեկացնելով, որ «Կարկոմավտո» ՍՊԸ (այսուհետ՝ Վաճառող), ՀՀ ազգային անվտանգության ծառայության (այսուհետ՝ Ստացող) և «ՀՀ Սյունիքի մարզի զարգացման և ներդրման» հիմնադրամի (այսուհետ՝ Վճարող) միջև կնքվել է ավտոմեքենայի առուվաճառքի եռակողմ պայմանագիր (պատճենը կցվում է), համաձայն որի՝ Վաճառողը, որպես սեփականություն Ստացողին է հանձնել «ՈՒԱԶ 3163-185-24» մակնիշի, (թողարկման տարեթիվը՝ 2021 թվական, նույնացման համարը՝ XTT316300M1016616)  տրանսպորտային միջոցը, իսկ Վճարողը վճարել է գույքի արժեքը։
[bookmark: _GoBack]Պայմանագրի հիմքով, Վաճառողի, Ստացողի և Վճարողի միջև 2021 թվականին   կնքվել է հանձնման-ընդունման արձանագրություն (պատճեն կցվում է), համաձայն որի վճարողի կողմից իրականացվել է Գույքի արժեքի վճարումը և Գույքը հանձնվել է Ստացողին։
Այնուհետև 2021 թվականին Վճարողի և Ստացողի միջև կնքվել է նվիրաբերության պայմանագիր (պատճենը կցվում է)։
ՀՀ ազգային անվտանգության ծառայությունը գրությամբ միաժամանակ խնդրել է նշված Գույքը որպես նվիրատվություն ընդունելու և այն վերջինիս ամրացնելու նպատակով շրջանառության մեջ դնել ՀՀ կառավարության որոշման համապատասխան նախագիծ։
Նախագծով առաջարկվում է որպես նվիրատվություն Հայաստանի Հանրապետությանն ընդունել «Հայաստանի Հանրապետության Սյունիքի մարզի զարգացման և ներդրման» հիմնադրամին սեփականության իրավունքով պատկանող 8 200 000 դրամ արժեքով, «ՈՒԱԶ 3163-185-24» մակնիշի, (թողարկման տարեթիվը՝ 2021 թվական, նույնացման համարը՝ XTT316300M1016616) տրանսպորտային միջոցը և ամրացնել Հայաստանի Հանրապետության ազգային անվտանգության ծառայությանը՝ սահմանելով, որ դրա պահպանման ծախսերը կատարվեն Հայաստանի Հանրապետության պետական բյուջեով Հայաստանի Հանրապետության ազգային անվտանգության ծառայությանը հատկացվող միջոցների հաշվին։ 
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի համաձայն նախատեսվում է «ՈՒԱԶ 3163-185-24» մակնիշի, 2021 թվականի արտադրության տրանսպորտային միջոցն ընդունել որպես պետական սեփականություն և ամրացնել ՀՀ ազգային անվտանգության ծառայությանը, որի արդյունքում կարծում ենք հնարավորություն կստեղծվի նորացնել ծառայության կողմից շահագործվող տրանսպորտային միջոցները, որն ուղղված կլինի թե՛ ծառայության կողմից իրականացվող գործառույթների արդյունավետության բարձրացմանը, թե՛ ծառայությունում առկա շահագործվող գույքի արդյունավետության բարձրացմանը։
 «Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:




